
Prishtinë, 12 nëntor 2024 
              Kodi i ZRRE‐së: V_2552_2024 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2603_09_24 i dt.05.09.2024; 

− Metodologjisë se Taksave te Kycjes te Rrjetit të Shpërndarjes; 

− Kundërshtimi i KESCO-s i datës 25.09.2024. 

në seancën e mbajtur më datë 12 nëntor 2024 nxori këtë: 

 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin T.G., nga Komuna 
e Obiliqit, si i pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2603_09_24 i dt.05.09.2024. 

III. Vendimi nxirret dhe publikohet në gjuhet zyrtare në Republikën e Kosovës. 

IV. Vendimi hyn në fuqi në datën e miratimit të tij nga Bordi i ZRRE-së, dhe i njëjti do të publikohet në 
faqen elektronike zyrtare të ZRRE-së. 

A r s y e t i m 

Departamenti për Mbrojtjen e Konsumatorëve në ZRrE, me datë 05.09.2024 ka marrë Vendim me nr. 

ZRRE/DMK_V_2603_09_24 me të cilin e ka aprovuar ankesën e konsumatorit, me të cilën ankesë 

kërkuar rregullimin e shtyllës elektrike ose ndërrimin e saj, për shkak të rrezikshmërisë që paraqet kjo 

shtyllë. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se konsumatori nuk ka kërkuar rregullimin e shtyllës por dislokimin e saj;  

- Konsumatori nuk i ka ofruar qasje ne rregullimin e shtyllës elektrike; 

- Apeluesi KESCO kërkon nga Bordi i ZRRE-së që të pezullojë vendimin e DMK-së ZRRE/DMK_ 

V_2603_09_24 i datës 05.09.2024 për konsumatorin T. G. 

Bordi i Zyrës së Rregullatorit për Energji në mbledhjen e mbajtur me datë 12.11.2024 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e KESCO se vendimin ZRRE/DMK_ V_2603_09_24 i datës 05.09.2024 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Kerkesa e konsumatorit ne KEDS per rregullimin e shtyllës datë 11.09.2023; 

Kërkesa e pranuar ne ZRRE me date 08.05.2024; Emaili/kërkesa e DMK për KEDS/KESCO e dt. 

05.08.2024; Ankesa e konsumatorit në DMK të ZRRE-së  datë 14.06.2024; Vendimi i DMK-së nr. 

ZRRE/DMK_ V_2603_09_24 i datës 05.09.2024, ka gjetur se nuk ka dyshime që vendimi i marrë nga 

DMK-ja është vendim i drejtë dhe i ligjshëm. 

ZRrE ka vërejtur se, fillimisht konsumatorit i është adresuar KEDS, gjegjësisht me datë 11.09.2023, 

lidhur me kërkesën për ndërrimin/rregullimin e shtyllës për shkak të rrezikut që paraqet kjo shtyllë, 

por që, të njëjtit nuk i janë përgjigjur konsumatorit. Më tej, konsumatori me datë 08.05.2024, i është 

adresuar DMK-së në ZRrE, lidhur me kërkesën e tij. Me të pranuar kërkesën e konsumatorit, DMK ka 

kërkuar informacione nga KEDS/KESCO lidhur me rastin e tij dhe nga KESCO, ndër të tjera jemi njoftuar 

se “Tek ky konsumator, ekipet e KEDS kanë qenë 2 herë. Ai nuk e lejon ndërrimin e shtyllës dhe kërkoj 

largimin e saj nga prona e tij. Ekipa ka qenë në vendngjarje për ndërrimin e shtyllës ekzistuese dhe 

është kontaktuar konsumatori në parcelën e të cilit gjendet shtylla elektrike. Sipas konsumatorit, ai 

dëshiron që të hapë në rrugë në pjesën ku gjendet shtylla dhe dëshiron të ndërtoj një shtëpi dhe shtylla 

në fjalë është pengesë, andaj kërkon që shtyllat të largohen nga parcela e tij. Ju njoftojmë se, në 

informatat e pranuara nga departamenti përgjegjës pranë KEDS, konsumatori duhet të aplikoj për 

Zgjidhje Teknike. Konsumatori është njoftuar me dt. 31.05.2024 nga Qendra e Thirrjeve”.  

Bordi i ZRRE ka shqyrtuar me kujdes pretendimet e te gjitha palëve si dhe dokumentacionin e ofruar 

dhe konstaton se duke pasur parasysh se shtylla elektrike është aset i KEDS, dhe ne rast se do te 

vërtetohet se kjo shtyllë paraqet rrezik per shkak te dëmtimit si dhe vjetërsisë se saj me çka edhe do 

te paraqitej mundësia e shkaktimit te demit si dhe mos furnizimit te konsumatorit me shifër DPR-54481 

me energji elektrike, atëherë KEDS duhet te ndërmarr te gjitha masat per rregullimin e gjendjes 

ekzistuese përfshi edhe ndërrimin e shtyllës elektrike me qellim te mënjanimit te rrezikut si dhe ofrimin 

e sigurt te furnizimit te konsumatorëve tjerë. Ne përgjigjen e pranuar nga KESCO thuhet se shtylla 

elektrike është e vendosur ne pronë private dhe se pronari i asaj prone nuk ka lejuar ndërrimin e 

shtyllës me arsyetimin e hapjes se rrugës dhe ndërtimin e shtëpisë. ZRRE thekson se i njëjti ne çfarëdo 

kohe mund te aplikoj ne KEDS per dislokimin e shtyllës përmes zgjidhjes teknike.  Për më tepër, një 

zgjidhje e tillë ligjore parashihet në pikën 17 – Zhvendosja/Dislokimi i aseteve të OSSh-së, te 

Metodologjisë se Taksave te Kycjes te Rrjetit të Shpërndarjes e ku thuhet: 1. “Aplikuesit/Konsumatorët 

kanë të drejtë të parashtrojnë kërkesa për zhvendosjen e aseteve të OSSH, në rastet kur asetet e OSSH 

mund të paraqesin pengesa të ndryshme, ose edhe për shkaqe të rrezikut. 2. OSSH është e obliguar të 

kthej përgjigje me shkrim aplikuesve/konsumatorëve lidhur me kërkesat për zhvendosjen e aseteve të 

OSSH brenda afatit prej 30 ditëve kalendarikë, për lejimin ose mos lejimin e zhvendosjes së aseteve të 

OSSH. 3. Në rast se OSSH nuk lejon që të bëhet zhvendosja e aseteve të OSSH, atëherë OSSH është e 

obliguar të jap përgjigje me arsyet e refuzimit të zhvendosjes. 4. Në rastet kur OSSH lejon që të bëhet 

zhvendosja e aseteve të OSSH, atëherë OSSH është e obliguar të lëshojë aplikuesit zgjidhjen teknike për 

zhvendosje të aseteve të OSSH, dhe shpenzimet e zhvendosjes të aseteve të OSSH duhet të bëhen nga 

aplikuesit/konsumatorët. 5. Aplikuesi/Konsumatori mund të zgjedh që punimet e zhvendosjes së 

aseteve të OSSH të kryhen nga OSSH sipas taksave të OSSH apo nga një kompani e licencuar”. Pra, nga 

sa mund të shihet, ne rastet e tilla konsumatori është i obliguar që të aplikoj për Zgjidhje Teknike dhe 

se shpenzimet e dislokimit janë në përgjegjësi të konsumatorëve. Po ashtu është me rendësi te 

theksohet se, të drejtat e shfrytëzimit, servitutit dhe të drejtat e pronësisë janë të përcaktuara në Ligjin 

për Energjinë, dhe se si të tilla duhet të aplikohen në tërësi nga Operatori I Sistemit te Shpërndarjes.  

Bordi i ZRRE-së në mbledhjen e mbajtur me datë 12.11.2024 pas analizimit të gjithë asaj që u theksua 

më lartë, e ne veçanti kërkesën e konsumatorit ne KEDS per rregullimin e shtyllës datë 11.09.2023,  

Metodologjinë e Taksave të Kyçjes së OSSh-së si dhe Rregullën për Kushtet e Përgjithshme të Furnizimit 

me Energji, ka vendosur si në dispozitivin e këtij vendimi. 

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Kompetente, brenda tridhjetë (30) ditëve nga data e pranimit të Vendimit ose nga data e publikimit të 

tij në faqen elektronike të ZRRE-së, cilado që ndodh e fundit. 

Bordi i ZRRE-së: 

                                                                                        _____________________  
 Ymer Fejzullahu, Kryesues  

                                                                                        _____________________ 
                                                                                        Lutfije Dervishi, Anëtare 

 _____________________ 
                                                                                        Gani Buçaj, Anëtar 

______________________ 
Arta Isufi, Anëtare 

______________________ 
Adnan Preniqi, Anëtar 

 

 

Vendimi u dërgohet: 

 KESCO-s,  

 Konsumatorit T.G., dhe 

 Arkivit të ZRRE-së. 
 

 


